
NЁ EMЁR TЁ POPULLIT 

 

GJYKATA E QARKUT NЁ MITROVICЁ, trupi gjykues i pёrbёrё nga gjyqtari i EULEX-it 

Charles Ll. Smith III si gjyqtar kryesues, dhe gjyqtarёt e EULEX-it: Hajnalka Veronika Karpati 

dhe Nicolay Entchev si anёtarё tё trupit gjykues, tё asistuar nga zyrtarja juridike e EULEX-it 

Tara Khan si proces-verbal mbajtёse, nё lёnden penale kundёr 

R. R. dhe A. V.,  tё akuzuar sipas aktakuzёs PP nr.231/09 tё prokurorit publik tё Qarkut, Zjazi 

Rexha, tё datёs 11 shtator 2009 e tё depozituar nё Gjykatёn e Qarkut mё 14 shtator 2009, pёr 

trafikim me njerёz nё kundёrshtim me nenin 139, paragrafi (1), tё Kodit penal tё Kosovёs (KPK) 

nё bashkim me nenin 23 tё KPPK-sё; 

Pas mbajtjes sё gjykimeve tё shqyrtimit kryesor me 24,25,26, dhe 27 maj 2010, tё gjitha nё 

praninё e tё akuzuarve R. R. dhe A. V. dhe avokatёve tё tyre mbrojtёs R. K. dhe F. B., prokurorit 

publik tё EULEX-it Neeta Amin dhe B. M. si pёrfaqёsues ligjor i palёs sё dёmtuar Xh.Z.; 

Pas mbajtjes sё shqyrtimit pёr vendim-marrje tё trupit gjykues dhe votimit tё mbajtur me 27 maj 

2010, nё bazё tё nenit 392, paragrafi (1) tё Kodit tё procedurёs penale tё Kosovёs (KPPK), 

shpalli publikisht dhe nё praninё e tё akuzuarve, mbrojtjes, prokurorit publik tё EULEX-it Amin 

dhe pёrfaqёsuesit ligjor B. M., kёtё:  

 

AKTGJYKIM 

 

I akuzuari R. R. me pseudonimin “…” i biri i … dhe .., i lindur me … nё …, Kosovё, shqiptar i 

Kosovёs, …, i martuar, ka tre fёmijё, nё paraburgim qё nga 19 qershori 2009 e deri me 15 

shtator 2009 e pastaj nёn arrest shtёpiak deri me 1 shkurt 2010,  

Dhe  

E akuzuara A. V. me pseudonimin “…” e bija e … dhe …, e lindur me … nё fshatin …., …, 

Republika e Shqipёrisё, shtetase e Shqipёrisё, …, e divorcuar, ka dy fёmijё, nuk ka dёnim mё tё 

hershёm, nё paraburgim qё nga 19 qershori 2009 deri me 21 prill 2010, tani pёr tani nёn masёn e 

raportimit qё duhet kryer nё stacionin e policisё sё Kosovёs,  

 

SHPALLEN TЁ PAFAJSHЁM 

Sepse nuk ka prova se nga fillimi i 2008 deri me 12 korrik 2009, R. R. dhe A. V. e kanё 

rekrutuar bashkarisht Sh. J.qё tё punojё nё kafenenё Q., duke e shoqёruar A. V. dhe duke u ulur 



me mushterinjё meshkuj, duke porositur pije tё shtrenjta nё mёnyrё qё tё rrisin profitin material 

tё kafenesё. Gjithashtu nuk ka prova se R. R. e ka rekrutuar Xh. Z. me mashtrim duke i ofruar 

asaj punё si kamariere nё kafenenё Q., pastaj duke i gjetur mushterinjё meshkuj pёr eksploatim 

seksual me qёllim tё pёrfitimit material.  

Prandaj tё akuzarit R. R. dhe A. V. 

Lirohen 

Nga akuza se kane kryer veprёn penale tё trafikimit me njerёz nё shkelje tё nenit 139, paragrafi 

(1) tё KPPK-ёs, nё bashkim me nenin 23 tё KPPK-ёs.  

Pasaporta e A. V.jt do t’i kthehet nё bazё tё nenit 251 tё KPPK-ёs.  

Nё bazё tё nenit 103, paragrafi (1) tё KPPK-ёs, shpenzimet e procedurёs penale nёn nenin 99, 

paragrafi 2, pikat (1) deri (5) tё KPPK-ёs, shpenzimet e nevojshme tё akuzuarve, pagesa dhe 

shpenzimet e nevojshme tё avokatёve mbrojtёs, si dhe shpenzimet e pёrkthimit do tё paguhen 

nga burimet buxhetore.  

 

ARSYETIM 

 

A. Rrethanat procedurale 

Prokurori publik i Qarkut Nijazi Rexha ka depozituar pranё Gjykatёs sё Qarkut nё Mitrovicё me 

14 shtator 2009 aktakuzёn PP nr.231/09 tё datёs 11 shtator 2009. Aktakuza e akuzon R. R. dhe 

A. V. pёr vepёr penale tё trafikimit me njerёz nё kundёrshtim me nenin 239, paragrafi (1), sё 

bashku me nenin 23 tё Kodit penal tё Kosovёs. Aktakuza ёshtё konfirmuar mё 29 dhjetor tё vitit 

2009 me anё tё aktvendimit KA nr.75/09. Prokurori publik i EULEX-it Neeta Amin e mori 

pёrsipёr rastin dhe depozitoi kёrkesё qё gjyqtarёt e EULEX-it ta shqyrtojnё lёnden. Gjyqtarёt e 

EULEX-it e morёn pёrsipёr lёnden me 15 shkurt tё 2010. Shqyrtimit kryesor u mbajt me 24, 25, 

26 dhe 27 maj 2010.  

Fjalёt pёrfundimtare tё prokurorit tё EULEX-it Neeta Amin, pёrfaqёsuesit tё palёs tё dёmtuar B. 

M., tё avokatit mbrojtёs R. K. (pёr R. R.), dhe avokatit mbrojtёs F. B. (pёr A. V.) u dёgjuan mё 

27 maj 2010. Po tё njejtёn ditё u lёshua dhe aktgjykimi me gojё.  

 

B. Kompetenca e Gjykatёs  

 

Sipas nenit 23, pika (1) (i) tё KPPK-sё, gjykatat e qarkut janё kompetente pёr t’i shqyrtuar lёndet 

penale qё kanё tё bёjnё me akuzat pёr tё cilat ligji parasheh dёnimin penal prej sё paku 5 viteve. 

Nё bazё tё nenit 27, paragrafi (1) tё KPPK-sё, jurisdiksioni territorial i takon asaj gjykate nё 

qarkun e tё sё cilёs pretendohet se ёshtё kryer krimi.  



Tё akuzuarit akuzohen pёr vepёr penale tё trafikimit me njerёz sipas nenit 139, paragrafi (1) tё 

KPPK-sё i cili ёshtё i dёnushёm me dёnim burgu prej dy deri dymbёdhjetё vite, pёr mё tepёr 

aktakuza pretendon se dy tё akuzuarit i kanё kryer veprat penale nё Vushtrri vend ky i cili 

gjendet nё Qarkun e Mitrovicёs.  

Prandaj, Gjykata e Qarkut e Mitrovicёs ёshtё organ kompetent gjyqёsor qё tё merret me 

shqyrtimin e kёsaj procedure penale. Me 15 shkurt 2010, kryetari i asamblesё sё gjyqtarёve tё 

EULEX-it, ka lёshuar vendim qё EULEX-i ta marrё pёrsipёr kёtё rast duke u bazuar nё nenin 3.3 

tё Ligjit mbi jurisdiksionin, selektimin dhe ndarjen e rasteve gjyqtarёve dhe prokurorёve tё 

EULEX-it (Ligji mbi jurisdiksionin) dhe ua caktoj kёtё lёndё gjyqёtarve tё EULEX-it nё 

Gjykatёn e Qarkut tё Mitrovicёs. Prandaj gjyqtarёt e EULEX-it tё caktuar pranё Gjykatёs sё 

Qarkut nё Mitrovicё janё kompetentё qё ta gjykojnё kёtё rast penal.  

Trupi gjykues pёrbehej prej gjyqtarёve tё EULEX-it, Charles Ll. Smith, III si gjyqtar kryesues, 

dhe gjyqtarёt e EULEX-it: Hajnalka Veronika Karpati dhe Nicolay Entchev si anёtarё tё trupit 

gjykues. Asnjёra palё nuk pati kundёrshtim lidhur me pёrbёrjen e trupit gjykues.  

 

 C. Dёshmite qё janё paraqitur  

Gjatё gjykimit kryesor u dёgjuan kёta dёshmitarё:  

1. Sh. J. (Palё e dёmtuar) me 25 Maj 2010  

2. N. K. me 25 Maj 2010  

3. F. B. me 26 Maj 2010  

4. Policja L. H. me 26 Maj 2010  

Me 26 maj 2010, kёto dokumente u shёnuan nё procesverbal:  

5. Deklarata e palёs sё dёmtuar Xh. Z. e datёs 12 qershor 2009.  

6. Deklarata e palёs sё dёmtuar Xh. Z. e datёs 16 qershor 2009.  

7. Deklarata e palёs sё dёmtuar Xh. Z. e datёs 13 korrik 2009.  

 

Gjatё seancёs sё shqyrtimit kryesor mё 26 maj 2010, tё dytё edhe R. R. edhe A. V. dhanё 

deklaratё dhe iu pёrgjigjёn pyetjeve.  

1. Dёshmia e palёs sё dёmtuar Shqipe Jashari  

Shqipe Jashari ka dёshmuar se e ka takuar R. R. dhe A. V. kur A. V. kishte marrё me qira njё 

dhomё nё po tё njёjtёn shtёpi ku edhe Sh. J. kishte njё dhomё me qira. Ajsha ishte prezantuar te 

Shqipja si “Elvana”. A. V. i kishte thёnё Shqipe Jasharit se ishte nga Shqipёria, se kishte punuar 

tek Rushiti si kamariere nё kafenenё e tij tё quajtur “kafe Q.”, dhe se ajo ishte nё marrёdhёnje 

me Rushitin. A. V. i kishte thёnё Sh. J. se ishte e mёrzitur dhe ishte e vetmuar dhe se kishte 

nevojё pёr njё shoqe. A. V. e kishte ftuar Sh. J. qё ta vizitojё atё nё kafenё Q. disa herё. Sh. J. 

kishte shkuar nё kafenenё “Q.” dy apo tri herё. Sh. J. ka dёshmuar se kur ishte nё kafe, ishte 

ideja dhe sugjerimi i A. V. qё Sh. J. tё ulej me klientё meshkujё tё cilёt ishin mushterinjё tё 

rregullt tё kafenesё dhe tё porosiste pije sё bashku me ta. Sh. J. ёshtё ulur me mushterinjё 



meshkuj disa herё tё cilёt nuk i njihte dhe ata i kishin porositur asaj pije
1
. Sh. J. u prezantohej 

klientёve si shoqe dhe vizitore
2
. Kishte dhe raste herё pas here kur Sh. J. nuk kishte dёshirё tё 

ulej me mushterinjё meshkuj nё kafe, porse ose A. V. ose R. R. i thonin asaj qё tё mos frikёsohej 

dhe tё ulej me ta sepse ata ishin mushterinjё tё rregullt dhe pijet ishin gratis
3
.  

Gjatё njё rasti nё kafene, Shqipe Jashari i kishte dёgjuar pahiri A. V. dhe R. R. se do tё fitonin 

mё shumё nёse Shqipe Jashari do tё ulej me mushterinjё. Nё po atё rast, A. V. dhe R. R. e kishin 

pyetur Sh. J. mos ishte e interesuar tё punonte nё kafe si kamariere. Qё tё dytё, edhe A. V. dhe 

R. R. i kishin thёnё Sh. R. se nёse punon aty, ata do ta kishin fitimin mё tё madh nёse do tё ulej 

me mushterinjё pёr tё porositur pije
4
. Ata i kishin thёnё asaj se nёse punon nё kafene do tё 

merrte 150 euro nё muaj dhe banimin do ta kishte falas nё banesёn mbi kafenё “Q.” cila ishte 

pronё e R. R.. Sh. J. ju kishte treguar prindёrve tё saj pёr atё ofertё tё punёs dhe se babai i saj i 

kishte telefonuar Sh. J. duke i thёnё atij qё t’i rrij larg Sh. J..  

Sh. J. ka dёshmuar se nuk kishte punuar kurrё nё atё kafe, se nuk kishte marr kurrё ndonjё 

pagesё pёr atё se ishte ulur me mushterinjё meshkuj nё kafe dhe se nuk kishte marr kurrёfare tё 

hollash as prej R. R. e as prej A. V.. Sh. J. gjithashtu ka dёshmuar se nuk e ka njohur Xh. Z., N. 

K. e as F. B..  

 

2. Deklaratat e palёs sё dёmtuar Xh. Z.  

Pala e dёmtuar Xh. Z. nuk ёshtё paraqitur ne gjykatё nё asnjё seancё edhe pёrkundёr asaj se 

ishte ftuar nё mёnyrё tё rregullt. Sipas prokurorit publik dhe policisё sё Kosovёs Xh. Z.  nuk 

jetonte mё nё shtёpinё e saj dhe pёrpjekjet pёr ta gjetur atё ishin tё pasuksesshme. Pёr shkak tё 

zhdukjes sё saj, gjykata i kishte futur nё procesverbal si tё lexuara tri deklaratat e saj tё 

mёhershme tё bёra nё polici dhe te prokurori sipas nenit 360, paragrafi (1), pika (1).  

Me 12 qershor 2009, Xh. Z. nё polici kishte deklaruar si vijon:  

Xhejlane Zajmi kishte qenё duke punuar si kamariere nё Kafe Q. pronё kjo e R. R. qё nga 9 

qershori 2009 dhe atё pёr 6 euro nё ditё. Ajo ishte marrё vesh me R. R. se do tё kryente 

marrёdhёnje seksuale me njerёz qё ai do ja sillte asaj. Personi do tё paguante 20 euro pёr seks, 

10 euro do i shkonin Xh. Z. kurse 10 euro R. R.t. Me 9 qershor 2009 pёrafёrsisht nё ora 21.30, 

njё person kishte folur me R. R. dhe ishin marr vesh se ai do tё bёnte seks me Xh. Z. pёr tё 

holla. Xh. Z. kishte shkuar me personin nё banesёn e tij cila gjindej afёr akademis policore dhe 

kishte bёrё seks gjatё njё ore, gjё pёr tё cilёn ajo kishte marrё 10 euro kurse R. R. kishte marr 

dhe ai 10 euro. Tё nesёrmen, njё person tjetёr ishte takuar me R. R. pёr tё njejtёn arsye, mirёpo 

Xh. Z. kishte refuzuar tё bёnte seks me atё person. Mё 12 qershor 2009, Xh. Z. ishte nё Kafe Q. 

nё ora 20.40 kur njё zёnkё kishte shpёrthyer mes dy mushterinjёve, A. B. dhe birit tё tij F. B.. 

Xh. Z. kishte refuzuar tё bёnte seks me A. B. dhe si rezultat i kёsaj F. B. ia kishte ngjitur pёr 

dore asaj dhe ishte pёrpjekur ta godasё atё me njё shishe birre. Rushiti kishte intervenuar ta 

mbrojё Xh. Z. dhe Xh. Z. kishte shkuar ne kuzhinё pёrderisa njё rrahje kishte shpёrthyer nё mes 

                                                 
1
 Procesverbali i shqyrtimit kryesor, 25 maj 2010, faqja 16.  

2
 Procesverbal i shqyrtimit kryesor, 25 maj 2010, faqja 9.  

3
 Procesverbal i shqyrtimit kryesor, 25 maj 2010, faqja 13-14 dhe 21.  

4
 Procesverbal i shqyrtimit kryesor, 25 maj 2010, faqja 13 dhe 20.  



tё burrave nё kafe. Pastaj ajo kishte shkuar tek banesa e cila gjendje mbi kafene pёrderisa kishte 

ardh policia dhe e kishte marr atё nё stacion.  

Mё 16 qershor 2009, Xh. Z. nё polici kishte deklaruar si vijon: 

Xh. Z. ishte nё lidhje me Nexhat Kurtin pёr tri vite me radhё. Javёn para se tё jepte deklaratёn e 

saj, Xh. Z. dhe N. K.  kishin shkuar nё Kafe Q. sё bashku. Xh. Z. ishte marr vesh me R. R. qё 

ajo tё punoj si kamariere pёr 6 euro nё ditё dhe banim falas. Ata gjithashtu ishin marrё vesh se 

ajo do tё bёnte seks me mushterinjё dhe se kёshtu ajo me R. R. do t’i ndanin tё hollat pёr 

gjysmё. N. K. nuk ishte nё dijeni pёr kёtё marrёveshje. Xh. Z. kishte bёrё seks me njё 

mushterinjё me emrin A. tё quajtur nga Prishtina nё njё banesё afёr Akademisё sё policisё. Kёta 

kishin bёrё seks njё orё dhe ishin kthyer nё kafe.  Astriti ia kishte paguar R. R. tё hollat pёr seks 

dhe ia kishte dhёnё 10 euro Xh. Z. duke i thёnё asaj “Mbaj kёto tё holla pёr seksin me Astritin”. 

Mё 12 qёrshor 2009, A. B.  dhe F. B. shkuan nё Kafe Q. dhe Xh. Z. ishte ulur nё tavolinё me ta. 

A. B. i kishte thёnё Xh. Z. se ajo nuk kishte zgjidhje tjetёr vec tё bёnte seks me tё. Ajo kishte 

refuzuar dhe kёshtu A. B.  kishte filluar ta shajё atё. Ajo ishte larguar nga tavolina e tyre dhe 

kishte shkuar tё ulej tek R. R. dhe dashnorja e tij “E” (A. V.). F. B. ishte pёrpjekur pastaj ta 

godas Xh. Z. me njё shishe birre kurse R. R. kishte ndёrhyre. Rrahja kishte shpёrthyer mes 

burrave. Xh. Z. kishte shkuar nё banesёn lartё pёrmbi kafe dhe kishte qёndruar aty sё bashku me 

A. V.  derisa kishte arritё policia.  

Mё 13 qershor 2009 Xh. Z. para prokurorit publik kishte deklaruar si vijon: 

Xh. Z. ka deklaruar se i kishte kaluar 4-5 ditё nё Kafe Q. me shoqen e saj A. V.. Gjatё asaj kohe, 

ajo kishte kaluar kohёn dhe nё kafene dhe nё banesёn pёrmbi tё, duke pasur biseda shoqёrore me 

A. V.  dhe R. R.. As A. V. e as R. R. nuk i kishin afruar kurrё punё nё kafene. Xh. Z. nuk kishte 

pasur kurrё seks me mushterinj, ajo nuk kishte pasur kurrё seks me njё person tё quajtur A. nga 

Prishtina, dhe se R. R. nuk i kishte dhёnё kurrё asaj tё holla pas seksit me mushterinjё. Xh. Z. 

nuk kishte thёnё tё vёrteten nё dy deklaratat e saj tё mёhershme tё dhёna nё polici sepse kishte 

qenё nёn presion qё ta cekё policёn L. H..  

3. Dёshmia e F. B. 

F. B. ka dёshmuar se ka shkuar shpesh nё Kafe Q., dy apo tri herё nё javё dhe se A. V.  tё cilёn 

F. B. e njihte si “E.” punonte aty si kamariere. Ai kishte qenё nё Kafe Q. nё natёn e 12 qershorit 

2009, pronari R. R. dhe A. V. kishin qenё tё pranishёm. F. B.e kishte parё babain e vetё A. B., 

fqiun e tij Sh. M., dhe Xh. Z. tё ulur sё bashku duke pirё pije nё njё tavolinё.  F. B. ka deklaruar 

se Xh. Z. ishte nёn ndikimin e alkoholit dhe se ajo e kishte shёrbyer atё me pije. Megjithatё, ai 

nuk e kishte ditur se a punonte ajo aty si kamariere. XH. Z. ishte ulur me tё nё njё tavolinё 

pёrafёrsisht 10 minuta. Kishte pasur njё bisedё me tё dhe kishin pirё nga njё pije. Nё po atё 

mbrёmje, F. B. dhe njё mushteri tjetёr me emrin B. ishin zёnё sepse ishin nёn ndikim tё alkoholit 

dhe i kishin thyer karrigat. Nё momentin e zёnkёs, XH. Z. qёndronte e ulur nё njё tavolinё me B. 

dhe I.. F. B. ka dёshmuar se nuk e njeh Sh. J. apo personin e quajtur A..  

4. Dёshmia e N. K.  

N. K. ka dёshmuar se e kishte takuar Xh. Z. pёr herё tё parё 3-4 vite mё herёt kur ajo vinte si 

mushteri nё ёmbёltoren e tij dhe mё vonё ishin bёrё dashnorё. Herё pas here N. K.  dhe Xh. Z. 

kishin shkuar pёr tё pirё nё Kafe Q.. N. K. ka dёshmuar se A. V. i kishte kёrkuar Xhejlane 



Zajmit tё qёndrojё me tё nё banesёn pёrmbi Kafe Q. sepse A. V.  frigohej tё flinte vetё aty. Xh. 

Z. kishte qёndruar me A. V.  vetёm njё herё por kishte qёndruar pёr njё periudhё dy deri tri ditё. 

Sipas N. K., Xh. Z. ishte shumё mirёnjohёse ndaj A. V. pёr arsye se kjo i kishte ndihmuar asaj 

dhe i kishte dhёnё asaj rroba dhe ushqim. Xh. Z. nuk ka punuar kurrё nё Kafe Q., ajo ka qenё aty 

vetёm mushteri. N. K. ka dёshmuar se nuk e njef personin me emrin A. dhe se kishte parё Sh. J. 

vetёm njё herё mё herёt.  

5. Dёshmia e Luljeta Halilit  

L. H. ёshtё police e cila punon nё hetimet qё kanё tё bёjnё me trafikim me njerёz. Ajo e kishte 

intervistuar palёn e dёmtuar Xh. Z. mё 16 qershor 2009 sё bashku me kolegun e saj F. R. B. 

M..i, avokat i Xh. Z., ishte i pranishёm gjatё asaj interviste. Policia nuk kishte pёrdorur ndonjё 

presion mbi Xh. Z. dhe se ajo e kishte dhёnё deklaratёn e saj me dёshirё. As Xh. Z. e as Xh. Z.  

nuk kishin cekur ndonjё ankesё nё lidhje me intervistёn apo tё kenё thёnё se intervista ishte 

zhvilluar nё mёnyrё tё padrejtё apo tё gabueshme. Pas pёrfundimit tё intervistёs, policia ia kishte 

lexuar deklaratёn pёrsёri Xh. Z., dhe Xh. Z. e kishte nёnshkruar atё pa presion. Sipas mendimit 

tё L. H., Xh. Z. dukej si viktimё e vёrtetё gjatё intervistёs. Policja L. H. mё vonё u informua 

nga prokurori se avokati mbrojtёs sё bashku me gruan e R. R. kishin shkuar te shtёpia e Xh. Z. 

dhe i kishin kёrkuar asaj qё ta ndryshonte deklaratёn e vet.  

6. Dёshmia e dy tё akuzuarve  

Dёshmia e R. R.  

R. R. e kishte takuar A. V. nё maj 2008. Ai e kishte ftuar atё tё punojё si kamariere nё Kafe Q. 

pёr 10 euro nё javё, njё shujtё nё ditё dhe banim falas. Ajo ishte pajtuar dhe kishte kaluar nё 

banesёn pёrmbi kafene. Pas njё kohe kishin filluar dhe lidhjen e tyre. R. R. e njeh N. K. dhe 

dashnoren e tij Xh. Z.. N. K. dhe Xh. Z. kishin shkuar nё Kafe Q. me 9 qershor 2009 pёr tё pirё. 

Xh. Z. kishte qёndruar me Xh. Z. disa ditё sepse Xh. Z. ndihej e vetmuar dhe kishte frigё. Me 

12 qershor 2009, Xh. Z. po pinte sё bashku me F. B. dhe A. B. nё kafene. Ata kishin konsumuar 

shumё alcohol kurse A. B. kishte deklaruar se Xhejlane Zajmi ishte shoqja e tij. Rushiti e kishte 

dёgjuar pahiri A. B. duke i thёnё Xh. Z.: “a tё kujtohet kur ti kam kёput taket e nalta edhe ta 

kom fut kryet nёn ujё dhe tu mbushke fyti ujё”? A. B. i kishte thёnё R. R. kishte qenё femra e tij 

pёr njё kohё tё gjatё.  

Pёrkitazi me dёshminё e Sh. J., R. R. e ka mohuar se A. V. e ka sjellur Sh. J.qё tё punojё pёr tё, 

se ai kurrё nuk ka deklaruar se do tё kishte fitim mё shumё pot e ulej Shqipe Sh. J. me mushteri, 

se kurrё nuk e kishte udhёzuar Sh. J. qё tё ulej me mushterijtё e tij ose qё kurrё nuk i ka dhёnё tё 

holla Sh. J..  

Sa i pёrket dy deklaratave tё Xhejlane Zajmit dhёnё nё polici, R. R. e ka mohuar kategorikisht se 

Sh. J. ka punuar pёr atё si kamariere nё Kafe Q., se kurrё nuk i ka thёnё Xh. Z. ti ofroj shёrbime 

seksuale ndokujt, se kurrё nuk ia ka shitur Xh. Z. ndokujt apo qё i ka dhёnё ndonjёherё tё holla 

Xh. Z.. R. R. gjithashtu e ka mohuar ta ketё njohur ndonjё person me emrin A..  

Xh. Z. ka dёshmuar se pёrderisa gjindej nё paraburgim gruaja e tij e kishte pyetur Xh. Z.  se mos 

R. R. e kishte shitur atё dhe se Xh. Z. ishte pёrgjigjur “jo”. Xh. Z. pastaj i kishte thёnё gruas sё 

tij se e kishte akuzuar R. R. pёr shkak se “ajo kishte qenё e shqetёsuar dhe e rrahur nё 



Mitrovicё” pastaj Xh. Z.  vullnetarisht i ka tёrhequr deklaratat e saja tё mёhershme tё dhёna nё 

polici.  

Dёshmia e A. V 

A. V. ka dёshmuar se ajo po punonte si kamariere nё Prishtinё kur e kishte takuar R. R.. Ajo 

kishte shkuar tё punojё si kamariere pёr tё nё Vushtrri pёr arsye se paga ishte mё e mirё. Ajo dhe 

R. R. filluan tё kalonin. A. V. ka punuar nё Kafe Q. si kamariere pёr njё vit pёrafёrsisht pёr 10 

euro nё ditё. Pastaj ajo u largua dhe shkoi nё Prishtinё pёr njё muaj, R. R. i kishte paguar qiranё 

e banesёs dhe ajo takoi Sh. J.. Pas njё muaji, A. V. u kthye nё Vushtrri.  

Sa i pёrket Shqipe Jasharit, A. V.  ka dёshmuar se Sh. J. kishte ardhё ta vizitojё atё nё Vushtrri 

pёr dy tri ditё dhe me vullnetin e saj. A. V.  e ka mohuar ti ketё thёnё Sh. J. se kishte frigё tё 

qёndroj nё banesё vetёm. Kur Sh. J. kishte shkuar tё qёndroj tek ajo, ajo ishte ulur nepёr 

tavolina nё Kafe Q. dhe ishte ulur me shokёt e saj dhe jo me tё huaj. A. V.  e ka mohuar qё ajo 

dhe R. R. t’i kenё thёnё Shqipe Jasharit se ajo duhet gjithashtu tё punojё nё kafe apo se ajo dhe 

Rushiti kishin diskutuar faktin se nёse Sh. J. ulet nepёr tavolina fitimi do tё ishte mё i madhё. A. 

V. gjithashtu e ka mohuar ta ketё rekrutuar Sh. J. me qёllimin qё ajo tё bёj seks me mushterinjtё 

meshkuj.  

Sa i pёrket Xh. Z., A. V.  ka dёshmuar se e ka njohur Xh. Z.vetёm disa ditё. A. V.  e njihte atё si 

dashnore tё N. K..  

A. V.  ka deklaruar se nuk ka qenё e involvuar nё ngjarjet qё kishin ndodhur ne Kafe Q. nё 

qershor tё vitit 2009. Nё atё natё ajo e ka parё Xh. Z. duke pirё alcohol nё kafenenё Q.. A. V.  ka 

qenё lartё nё banesё duke shikuar televizionin kur ka ndodhur incidenti dhe kur policia ka ardhur 

nё kafe. A. V. e ka mohuar ta ketё njohur ndonjё person me emrin A..  

 

D. Vlerёsimi i dёshmive tё paraqitura  

Besushmёria e dёshmitarёve  

Gjykata ka gjetur se deshmia e dёshmitarёs Sh. J. ёshtё e besueshme dhe konsistente dhe si e 

tillё e pёrshkon pёrmbajtjen e pёrgjithёshme tё dёshmisё sё saj. Gjykata ka gjetur se edhe 

dёshmia e N. K. ёshtё e besueshme. Meqenёse ai nuk ka qenё dёshmitar nё asnjёren prej 

veprimeve kriminale pёr tё cilat pretendohet se janё kryer dhe meqenёse ka pasur informata tё 

kufizuara pёrkitazi me veprimet e Xh. Z. apo Sh. J. lidhje me Kafen Q. dёshmia e tij nuk ka 

shtuar asgjё tё re nё kёtё rast.  

Gjykata gjithashtu ka gjetur se dёshmia e policёs L. H. ёshtё e besueshme. Policja L. H.  ishte e 

qartё dhe e drejtёpёrdrejt gjatё dёshmis qё po e jepte lidhur me zhvillimin e ligjshёm tё tё dy 

intervistave policore tё Xh. Z.. Deklarata e L. H. pёrforcohet dhe mbёshtetёt nё faktet se: 

deklarata e 12 qershorit e pёrmban deklaratёn me nёnshkrim tё Xh. Z. si deklaratё tё vёrtetё dhe 

tё saktё e cila nuk ёshtё dhёnё nё asnjё ndikim ose presion. Intervista e 16 qershorit 2009 ёshtё 

zhvilluar nё pranin e avokatit B. M. si pёrfaqёsues ligjor i Xh. Z., edhe deklarata e intervistёs tё 

16 qёrshorit 2009 pёrmban deklaratёn me nёnshkrimin e Xh. Z. se deklarata i ёshtё lexuar asaj 

me zё dhe nuk ka pasur vёrejtje. Pёr kёto arsye gjykata nuk ka arsye tё dyshoj nё ligjshmёrin e 



intervistave dhe se deklaratat me shkrim janё reflektim i saktё i asaj se cka ka thёnё dёshmitarja 

para policisё.  

Megjithatё, vёrtetёsia e deklaratave tё Xh. Z. nuk mund tё vёrtetohet nga gjykata. Egziston 

kontradiktё evidente e drejtёpёrdrejtё nё mes tё deklaratve tё dhёna nё polici dhe deklaratёs sё 

13 korrikut 2009 para prokurorit publik. Pёrvec kёsaj, madje ka edhe mospёrputhje nё mes tё dy 

deklaratve tё dhёna nё polici nё qershor 2009. Po tё ishte paraqitur Xh. Z. nё gjykatё dёshmia e 

saj do ta kishte ndriquar besueshmёrin e njёrit apo tjetrit version tё deklaratave. Por meqenёse 

ajo nuk ёshtё paraqitur nё gjykatё, ka qenё e pamundshme pёr gjykatёn qё ta vlerёsojё 

besushmёrin e dёshmitares dhe se gjykata nuk ka mundur tё arrij te asnjё konkludim sa i pёrket 

vёrtetёsis sё njёrёs prej tri deklaratve tё Xh. Z.. Prandaj, aspektet e deklaratave cilat janё 

kontradiktore duhet tё shikohen nё bazё tё asaj se cila ёshtё mё e favorshme pёr tё akuzuarit.  

2. Konstatimi i gjendjes faktike   

Nё bazё tё dёshmive qё janё paraqitur gjatё zhvillimit tё gjykimit kryesor gjykata mund ti 

konsideroj si tё dёshmuara vetёm kёto fakte:  

A. V.  ka punuar si kamariere nё kafenenё Q., pronё kjo e R. R.. A. V.  ka jetuar nё banesёn cila 

gjindej mbi kafene. A. V. e ka takuar Sh. J. kur ajo ishte larguar nga Vushtrria dhe kur e kishte 

marrё njё dhomё me qira nё po tё njёjtёn shtёpi nё Prishtinё. Pastaj, A. V.  ёshtё kthyer nё 

Vushtrri dhe Sh. J. ka shkuar ta vizitoj atё pёr disa ditё.  

Gjykata beson se ka pasur bisedё nё mes tё A. V.  dhe /ose R. R. me Sh. J. pёrkitazi me punёn e 

saj si kamariere nё kafene. Gjykata nuk ёshtё e bindur se kjo ka qenё ofertё formale pune. Pёr 

mё tepёr, dy tё akuzuarit edhe po ti kishin kёrkuar Sh. J. se mos dёshironte tё punoj nё kafe si 

kamariere, meqenёse nuk ka kurfarё prove qё ndonjёri prej tё akuzuarve ёshtё pёrpjekur ta 

rekrutoj ose ta marr Sh. J. pёr tё punuar nё ndonjё cilёsi tjetёr pos kamarieres ky fakt nuk do tё 

kishte kurrёfarё ndikimi nё rezultatin e aktgjykimit.  

Gjykata gjithashtu gjen se poashtu nuk ka ndikim nё kёtё rast apo nё aktgjykim fakti se a i ka 

kёrkuar A. V.  Sh. J. qё ta vizitoj atё sepse ishte e frikёsuar apo se a e ka vizituar Sh. J. me 

vullnetin e saj. Me kёtё nuk arrihet kurrёfare konstatimi sa i pёrket kёsaj pike.  

Pёrderisa ishte nё kafenenё Q., Sh. J. ёshtё ulur nёpёr tavolina dhe ёshtё shoqёruar me disa 

mushterinjё cilёt kanё porositur dhe kanё paguar pije. Tё akuzuarit e kanё ditur faktin se 

mushterinjtё meshkuj do tё hargjesin mё shumё tё holla nё kafe, pije gjatё shoqёrimit me Sh. J..  

Gjykata mendon se dy tё akuzuarit e kanё pranuar se fitimi nё kafene ishte mё i madh ku Sh. J. 

ulej me mushterijtё. Sidoqoftё, njё gjё e tillё nuk paraqet vepёr penale meqenёse ёshtё e qartё 

nga dёshmia e Sh. J. se ajo ka pasur mundёsin ta refuzoj ofertёn e punёs nё kafe dhe se kurrё 

nuk ka qenё e detyruar me forcё tё ulet dhe tё shoqёrohet me mushterijё. Gjatё dёshmis sё Sh. J., 

gjyqtarja Hajnalka Veronika Karpati e ka pyetur Sh. J. nё detaje se a ёshtё pёrdorur forcё apo 

kёrcnim kundёr Sh. J. gjatё punёs nё kafene ose derisa po ulej me mushterinjё nё kafene dhe 

pёrgjigjeja ishte se Shqipe Jashari kurrё nuk ёshtё detyruar me forcё qё ta bёj njё gjё tё tillё.  

Nё mbrёmjen e qershorit 2009, njё rrahje kishte shpёrthyer nё kafenё Q. ku ishte involvuar F. B. 

si rezultat i saj, policia ka shkuar nё kafe dhe ka arrestuat A. V.. Lidhur me kёtё incident nuk ka 

qenё e mundur qё tё vёrtetohen fakte tё tjera. Arsyet e kёsaj rrahje duke pёrfshirё aty se a ka 



rrjedhur kjo si rezultat i refuzimit tё Xh. Z. pёr tё bёrё seks me A. B., kёto arsye nuk mund tё 

vёrtetohen pёr shkak tё kontraditave nё mes tё deklaratve tё F. B. dhe R. R. dhe tё deklaratve tё 

ndryshme tё Xh. Z. (tё cilat janё kundёrthёnese mes veti dhe nё vetvete dhe u mungon 

besueshmёria pёr arsyet qё u dhanё mё lartё).  

 

E. Ligji/ kualifikimi ligjor  

Aktet penale pretendohen se janё kryer nё qershor 2009. Kodi penal i Kosovёs ka hyrё nё fuqi 

me 6 janar 2009 kёshtu qё ёshtё ligj nё fuqi. Sipas nenit 2, paragrafi (1) tё KPPK-ёs ligji qё ka 

qenё nё fuqi nё momentin kur kryhet vepra penale duhet tё zbatohet.  

Tё akuzuarit akuzohen me nenin 139, paragrafi 1 tё KPPK-sё, trafikim me njerёzit. Trafikim me 

njerёzit definohet me paragrafin (8) si “rekrutimi, transportimi, transferi, strehimi dhe pranimi i 

personave nёpermjet kёrcnimit apo pёrdorimit tё forcёs apo formave tё tjera tё detyrimit, tё 

rrёmbimit, tё mashtrimit, tё lajthitjes, tё keqpёrdorimit tё pushtetit ose tё njё pozite tё ndjeshme 

ose me anё tё marrjes apo dhёnjes sё pagesave apo pёrfitimeve pёr tё arritur pёlqimin e personit, 

qё ka kontroll mbi personin tjetёr me qёllim tё shfrytёzimit”.  

 

 

Sa i pёrket palёs sё dёmtuar Sh. J. 

Dёshmitё e paraqitura gjatё gjykimit e qё u pёrmblodhёn mё sipёr vёrtetojnё vetёm se Sh. J.  

vullnetarisht ka shkuar nё Kafe Q. ku dhe ёshtё ulur nё tavolina me mushterijё meshkuj, ёshtё 

shoqёruar me ata dhe ka porositur pije. Siq u pёrshkrua mё sipёr nuk ka dёshmi qё Sh. J.  ka 

qenё e detyruar me forcё dhe e shtyer ta kryej ndonjёrin prej kёtyre akteve. Ajo gjithashtu dhe 

nuk ka pranuar kurrёfare pagese prej asnjёrit tё akuzuarve. Pёr mё teper zgjerimi i veprave tё R. 

R. dhe A. V. duket se ёshtё bёrё pёrshkak tё diskutimit tё tyre apo pohimit se R. R. kishte fitime 

mё tё mёdha nga pijet kur Sh. J. shoqerohej me mushterijtё meshkuj.  

 

Sa i pёrket palёs sё dёmtuar Xh. Z.  

Pёrshkak tё mosparaqitjes sё Xh. Z. nё gjykatё dhe mungesёs sё besueshmёrisё tё deklaratve tё 

saja kundёrthёnese nё polici dhe te prokurori dhe pёrshkak se nuk ka pasur prova tjera 

mbёshtetёse dhe sqaruese lidhur me pretendimet qё nё fillim i kishte bёrё Xh. Z. lidhur me aktet 

seksuale janё kёto pretendime tё cilat nuk kanё mundur tё dёshmohen:  

 Se njёri prej tё akuzuarve e ka shtyer me forcё ose detyruar Xh. Z. qё tё ketё 

marrёdhёnje seksuale me ndonjё person.  

 Se njёri prej tё akuzuarve ka marr tё hollat nga ndonjё person i cili ishte lёshuar nё 

marrёdhёnje seksuale me Xh. Z..  

 Se njёri prej tё akuzuarve i ka dhёnё tё holla Xh. Z. pёr tё pasur marrёdhёnje seksuale 

me ndonjё person.  



Kёshtu nuk ёshtё vёrtetuar apo konstatuar asnjёri nga actus reus tё cilat janё kritere pёr kryerjen 

e veprёs penale tё trafikimit me njerёz ose tё ndonjё vepёr mё tё vogёl penale i cili do tё ishte i 

aplikueshёm sipas KPPK-ёs.    

Pёr kёto arsye trupi gjykues e ka lёshuar A. V.  dhe R. R. nga akuza e trafikimit me njerёz nё 

pajtim me nenin 390(3) tё Kodit tё procedurёs penale tё Kosovёs.  

 

F. Shpenzimet  

Pёr shkak tё lirimit tё dy tё akuzuarve, nё bazё tё nenit 103, paragrafi (1) tё KPPK-ёs, 

shpenzimet e procedurёs penale nёn nenin 99, paragrafi 2, pikat (1) deri (5) tё KPPK-ёs, 

shpenzimet e nevojshme tё akuzuarve, pagesa dhe shpenzimet e nevojshme tё avokatёve 

mbrojtёs, si dhe shpenzimet e pёrkthimit do tё paguhen nga burimet buxhetore.  

 

 

 

Gjykata e Qarkut nё Mitrovicё 

P. nr. 31/09  

 

Pёrgatitur nё gjuhёn angleze, gjuhё e autorizuar.  

 

Procesmbajtësja:     Kryetari i Trupit Gjykues  

 

Tara Khan       Charles L. Smith, III 

 

Kёshillё juridike:  

Personat e autorizuar mund tё ushtrojnё ankesё nё formё tё shkruar kundёr kёtij aktgjykimi nё 

Gjykatёn Supreme tё Kosovёs nёpёrmes Gjykatёs sё Qarkut nё Mitrovicё brenda afatit 

pesёmbёdhjetё (15) ditё nga data kur kopja e kёtij aktgjykimi ёshtё pranuar sipas nenit 398, 

paragrafi (1) tё KPPK-sё.  

5
 Në faqën e fundit të verzionit anglisht është shkruajtur gabimisht numri i landës, përderisa në verzionin shqip janë 

përmendur emrat e anëtarëve te Trupit Gjykues, ndërsa në verzionin anglisht nuk janë përmendur. 


